
Bo mosola jwa go dira palo batho ke eng?

Dipalo-palo tse di tsewang fa go dirwa palo ya batho di na le ditiriso tse di 
farologanyeng jaaka: 

• Go kgaoganya melelwane ya dikgaolo tsa botlhophi
• Go dira moalo wa mananeo a puso wa ditlhabololo, le go bona gore 

ditlhabololo tse di tla lopa madi a kahe
• Go bona gore  ditlhabololo tse di farologaneng  jaaka ditsela, dikolo le 

dikokelo di ka agiwa kae
• Go bona gore dikgwebo tse di farologaneng di ka tlhongwa kae mo 

lefatsheng leno
• Go bona  palo ya batho ba ba ka rekang dithoto  mo dikgwebong tse 

di farologaneng
• Madirelo a a farologaneng a ka dirisa palo  ya batho go ithulaganya 

sentle gore ba kgone go rekisa  dithoto tsa bone sentle le go loga 
maano a isago.

 Palo batho e tla bo e dirwa ka tsela
 e e ntseng jang?

• Babadi ba batho  ba tla botsolotsa  motsadi kana yo o tla bong a 
le mogolwane mo lwapeng fa ba tsamaya ntlo le  ntlwana mo 
lefatsheng leno lotlhe.

•  Go tla bo go dirisiwa maranyane a segompieno (tablet). Se se tla 
dira gore go seka ga nna le madiadia, ebile dipalo e tla a bo ele tse 
di lolameng di sena dibelebejane.

Palo Batho

Palo batho ke eng?

Palo ya batho e raya go balwa ga batho botlhe ba ba nnang  mo lefatsheng   
le, mo dikhutlong tse nne tsa lone.  Palo ya batho e akaretsa go phutha 
dipalo-palo ka tsela ya go botsa batho dipotso ka seemo sa matshelo a 
batho go lebeletswe, metsamao ya batho le tse ba di dirang go itshetsa, 
selekanyo sa ditlamelo le ditirelo tsa puso, seemo sa matlo a bonno, jalo-
jalo. Palo ya batho e dirwa dingwaga dingwe le dingwe tse di lesome mo 
lefatsheng leno. Lefatshe leno le ne la dira palo ya batho ya bofelo ka 
ngwaga wa 2011. 

Palo batho e tla dirwa leng?

Palo batho e tla dirwa kgwedi ya Mopitlo e le lesome le boferabobedi go 
fitlha e le masome a mararo le bongwe monongwaga.

Babadi ba batho ba tla bonwa jang?

Babadi ba batho ba tla bonwa ka tse di latelang:

• Kapari e e nang le sekano sa palo batho
• Dikwalo tsa bone tsa go thapiwa  tse di mo pampring e e 

tlhomameng gore  ke ya puso ya Botswana 
• Dikarata tsa bone tsa OMANG di na le maina a bone a a 

tlhomameng ebile a tshwana sentle le a a mo makwalong a bone 
a go thapiwa

• Dikoloi tsa bone di tla a bo di na le sekano se se tlhapileng sa 
palo batho

Ke eng se se tla nkgotsofatsang gore se 
ke se buang e tla a nna phithela kgomo ya 
serotswana ?

Sephiri sa gago se babalesegile. Badiredi botlhe ba palo batho ba  
itlama ka go baya monwana  mokwalo o o rurufatsang gore ga ba 
kake ba ntsha mosi ka sekhurumelo mo tirong ya bone.


